
o‘z ta’sirini ko‘rsatmoqda. Sababi, qishloq xo‘jaligi sohasidagi asosiy islohotlarni bir 

vaqtda qishloq joylardagi aholi maskanlariga tadbiq etish qiyin kechmoqda. 

             Xulosa o‘rnida ta’kidlash mumkinki, Farg‘ona vodiysida miqdoriy jihatdan 

cheklangan yer-suv resurslariga antropogen ta’sir ko‘lami yildan-yilga ortib 

borayotgan, geoekologik vaziyat ko‘p hollarda noqulay bo‘lgan Farg‘ona vodiysida 

hududdan foydalanishda geoekologik barqarorlikni, ya’ni ekologik va xo‘jalik 

muvozanatini (balansini) ta’minlash, agrodemografik yukni kamaytirish, etnoekologik 

madaniyatni tiklash va boyitish asosida landshaft talabiga moslash-tirish dolzarb, 

ilmiy-amaliy ahamiyatga ega vazifadir. 

 Markaziy Osiyoda o’simliklarning 8000 turi mavjud bo’lib, ushbu 

o’simliklarning 4300 turi O’zbekistonda uchraydi. O’zbekiston florasi boy va 

xilma-xil bo’lib, qadim zamonlardan buyon ajdodlarimiz turli xil kasalliklarni 

davolash uchun o’simliklardan foydalanganlar. Markaziy Osiyoda o’simlik 

dunyosini o’rganish o’rta asrlarda boshlandi va Abu Rayhon Al-Beruniy, Abu Ali 

Ibn Sinoning bu sohadagi ishlari dunyo tarixida muhim ahamiyatga ega bo’lgan 

davrni ochdi. Bugungi kunda o’simliklardan ajratib olinayotgan organik moddalar 

ya’ni, alkaloidlar, izoprenoidlar, yurak va triterpen glikozidlari, ekdisteroidlar, 

uglevodlar, oqsillar, ligninlar va boshqalarning tuzilishi, biologik ahamiyati 

o’rganilib, farmasevtika sohasiga tadbiq qilinmoqda [1]. 

Allochrusa gypsophiloides Rgl. (mahalliy nomi Beh yoki Yetmak) - O’rta 

Osiyoda yaxshi ma’lum bo’lgan endemik o’simlikdir. Bu o’simlik 

Caryophyullaceae oilasiga mansub ko’p yillik tur bo’lib, yer osti qismi kuchli o’q 

ildiz va ustki qismi juda shoxlangan, sharsimon buta ko’rinishida chakalakzor hosil 

qilib o’sadi. A.gypsophiloides asosan g’arbiy Tyan Shan, Pomir Oloyning tog’ oldi 

cho’l dashtlarida, daryolarning quruq yonbag’irlarida, dengiz sathidan 400-1300 

metr balandlikdagi shag’alli tuproqda o’sadi [2]. A.gypsophiloides qimmatbaho 

oziq-ovqat va dorivor o’simlik bo’lib,ildizida 30% gacha saponin saqlaydi.Bu 

o’simlikdan olinadigan saponinlar aralashmasidan shirinliklar va tabiiy yuvish 

vositalari ishlab chiqarishda foydalaniladi. Xalq tibbiyotida bu o’simlikning 

ildizlari damlamasi bronxitda balg’am ko’chiruvchi, xoleretik, diuretik va laksativ 

sifatida qo’llaniladi. Oshqozon-ichak, teri va tanosil kasalliklari, shuningdek taloq, 

jigar va buyrak kasalliklarini davolashda ildizidan choy damlab ichiladi. 

Yaqinda A.gypsophiloides ni tabiiy populyatsiyalarini tadqiq qilish natijasida 

ushbu o’simlikning tabiiy tarqalish maydonlari sezilarli darajada kamayganligi 

aniqlandi.Inson faoliyati noyob tur populyatsiyasining hayotiy holatiga va o’simlik 

urug’larining yangilanishiga salbiy ta’sir qilmoqda [3]. A.gypsophiloides tabiiy 

sharoitda o’simlikning besh yoshdan hosil bo’ladigan urug’lari orqali ko’payadi. 

Urug’larning hosildorligi past va ular hosilni yig’ib olgandan keyin pishib yetilish 

davri, uzoq vaqtda unib chiqishi, unib chiqqan ko’chatlarning notekis tarqalishi 

natijasida o’simlikning tabiiy chakalakzorlari kamayib bormoqda [4]. Quruq 

ildizlarning yig’ishning yillik miqdori 700-800 tonnaga yetadi. Muntazam va 

tizimsiz yig’ish natijasida A.gypsophiloides populyatsiyasi keskin kamayib 

ketgan,natijada bu o’simlik O’zbekiston Qizil kitobidagi noyob turlar ro’yhatiga 

kiritildi [5]. 

Yo’qolib borayotgan turlarning saqlab qolish shartlaridan biri urug’ unib 

chiqishining biologik xususiyatlarini, optimal saqlash sharoitlarini o’rganish va 

unib chiqish samaradorligini oshirishdir. Bundan tashqari o’simlik manbalaridan 

oqilona foydalanish,tabiiy resurslarni saqlab qolish – o’simlikning biologik va 

kimyoviy jihatdan to’liq o’rganilishini talab qiladi. 

